
1. It Tomke-projekt

Tomke spilet de haadrol yn ferskate Fryske 
ferhaaltsjes, ferskes en oare produkten en 
aktiviteiten. Dêryn belibbet hy tegearre mei syn 
hûntsje Romke, Kornelia de Kangeroe en syn 
buorfamke Yana Yu in hiel skala oan aventoeren 
dy tichteby de belibbingswrâld fan pjutten stean. 
De produkten en aktiviteiten om Tomke hinne 
hawwe as doel te soargjen foar in rike, meartalige 
omjouwing om sa de taalûntwikkeling en de 
lêswille by bern te stimulearjen. Troch pjutten yn 
kontakt te bringen mei Frysktalich (lês)materiaal, 
en troch âlders en professionals te ynformearjen 
oer de mearwearde fan meartaligens, besiket it 
projekt dit doel te berikken. De aktiviteiten fan 
it Tomke-projekt wurde betocht en útfierd troch 
de Tomke-wurkgroep, in gearwurking fan in tal 
Fryske organisaasjes: Fers (út namme fan de Fryske 
biblioteken), Afûk, Cedin, Omrop Fryslân en SFBO 
(kennissintrum meartaligens jonge bern).  

Finansiering

Yn 2022 krige it Tomke-projekt subsydzje fan de 
provinsje Fryslân en hast alle gemeenten yn Fryslân, 
te witten:

• Achtkarspelen
• Dantumadiel
• De Fryske Marren
• It Hearrenfean
• Ljouwert
• Noardeast-Fryslân
• Opsterlân
• Súdwest-Fryslân
• Smellingerlân
• Tytsjerksteradiel
• Waadhoeke

By de oanfragen foar subsydzje by gemeenten is 
de hichte fan it oanfrege bedrach basearre op it tal 
ynwenners fan de oanbelangjende gemeente. Boppedat 
waard ek troch de Afûk, Fers en Omrop Fryslân in 
finansjele bydrage levere. Yn haadstik 3 fine jo it 
finansjele ferslach en de ferantwurding oer 2022.

It Tomke-projekt is ûnderdiel fan it Taalplan Frysk.

https://taalplan.frl/

2. Ferslach fan it jier 2022

Thema ‘Thús
It tema foar 2022 wie ‘Thús’. Dit betsjut dat thús as kapstôk brûkt is foar de ferhalen 
yn de Tomke-boekjes en alle oare aktiviteiten.

Aktiviteitenoersjoch 

Tomke’s Foarlêsfeest! 
Op sneon 3 septimber wie de start fan de Lês-mar-foar-
wiken, mei Tomke’s foarlêsfeest! 
By Paviljoen Mem yn Bûtenpost wiene allegear aardige 
aktiviteiten om Tomke en it Frysk foarlêzen hinne te 
dwaan. Tomkeskriuwster Riemkje wie der mei har 
foarstelling ‘Thús by Tomke, noch ien nachtsje sliepe’, 
skriuwster Geartsje mei ‘Sjonge en boartsje mei de 
poppen’ en skriuwster Berber mei har ‘Romke-show’. 
Tomke-tekener Luuk hat de hiele dei kleurplaten makke 
foar de bern en fansels hie er syn Tomke-draaioargel mei. 
En mei sjongeres Janneke Brakels wie it wer in muzikaal 
feestje mei har gitaar en prachtige ferskes. 

In nij Tomke-temaboekje: Thús by Tomke!
It nije Tomke-boekje hjit: ‘Thús by Tomke’. Berber 
Spliethoff, Geartsje Douma, Reina&Greetje, Riemkje 
Pitstra, Antsje de Vries en Mirjam van Houten ha 
prachtige nije ferhaaltsjes skreaun en Luuk Klazenga, 
Mirjam van Houten en Aukje Visser ha dêr moaie 
yllustraasjes by makke.  De ferhaaltsjes geane oer 
fan alles wat pjutten belibje kinne: oer ferhúzje, in 
pyamadei en plakhúskes. Fansels steane der ek wer 
nije ferskes en opsisferskes yn it boekje en yn ’e midden 
sit in moaie fertelplaat oer Tomke syn hûs. Yn de Lês-
mar-foar-wiken binne de boekjes fergees útdield oan 
alle pjutten op de pjutte-opfangplakken, bernesintra, 
op de konsultaasjeburo’s, by gastâlden, biblioteken en 
op oare lokaasjes en eveneminten. Der wie ek wer in 
Stellingwerfske ferzje fan it Tomke-boekje.
It boekje waard printe yn in oplage fan 33.000 stiks.

De Fryske Foarlêswike wurde de Lês-mar-foar-wiken 
Yn 2022 krige ‘De Fryske Foarlêswike’ in oare opset. 
De Fryske Foarlêswike wie altyd yn de earste wike fan 
juny, mar der is no keazen foar in langere perioade yn 
septimber, mei de namme Lês-mar-foar-wiken. Oars 
as oare jierren waard de organisaasje fan de Lês-mar-
foar-wiken net mear fersoarge troch It Selskip foar 
Fryske Tael en Skriftekennisse, mar troch de Tomke-
wurkgroep (Fers, Cedin, SFBO, Omrop Fryslân en Afûk).

Lês-mar-foar-wiken 
Fan 5 o/m 30 septimber wiene de Lês-mar-foar-wiken! 
Yn july krigen alle pjutte-opfanglokaasjes alfêst in 
foarlêspakket tastjoerd, mei dêryn in eksimplaar 
fan it nije Tomkeboekje ‘Thús by Tomke’, in poster, in 
úttearposter mei foarlêstips en mear ynformaasje 
oer de Lês-mar-foar-wiken. Sa koene sy harren alfêst 
tariede op de ‘Lês-mar-foar-wiken’, dy ‘t hast gelyk nei 
de simmerfakânsje starten. Alle pjutte-opfanglokaasjes 
(410 lokaasjes) krigen ein augustus de útdielpakketten 
Tomkeboekjes ‘Thús by Tomke’ besoarge en koene dêr 
út (foar)lêze litte. Der diene ek 86 gastâlden mei.  Yn 
de Lês-mar-foar-wiken waard wer rûnom yn Fryslân 
foarlêzen út ‘Thús by Tomke’. Nei it foarlêzen krigen de 
pjutten it boekje mei nei hûs.

Feest yn de byb mei de Tomke Toer 
Yn de Lês-mar-foar-wiken wie it ek feest yn de biblioteken. 
Sa koest tegearre wekker wurde yn é sliepkeamer mei 
de muzikale foarstelling ‘Us hûs!’ fan Janneke Brakels 
(8 x spile). Of yn pyama nei de foarstelling ‘Tomke syn 
pyamadei’ fan Geartsje Douma, om mei Tomke en 
Kornelia in pyamafeestje te hâlden! (22 x spile)En yn 
Ljouwert en Drachten wie de ‘Fertellende piano’ twa kear 
te gast mei de foarstelling ‘Tomke giet op bearejacht’. 
(4 foarstellingen). Ek waard it Tomke-boekje ‘Thús by 
Tomke’ fergees útdield yn de biblioteken.

Tomke op ’e telefyzje
Fan 5 septimber ôf wiene der wer achttjin hagelnije 
Tomke-útstjoeringen op ’e telefyzje. De útstjoeringen 
wienen te sjen yn it programma ‘Tsjil’, alle dagen fan 
6.00-9.00 oere moarns by Omrop Fryslân. De ôfleveringen 
binne ek te finen op tsjil.omropfryslan.nl.
Nij dit jier: ek op Tjitsfloch binne alle ferhaaltsjes en 
ferskes út it boekje te hearren! Sjoch bygelyks:  
www.youtube.com/watch?v=dpTfjC_2eWE.

Nasjonale Foarlêsdagen
Fan 26 jannewaris oant en mei 7 febrewaris 2022 wiene 
de Nasjonale Foarlêsdagen en ferskynde it Tomke-
útdielboekje ‘Wêr is Romke’ yn in oplage fan 4.800 stiks. 
Geartsje Douma skreau it ferhaaltsje. De Afûk makket alle 
jierren in lesbrief by it ‘Printenboek fan it jier’, mei dêryn 
û.o. in Fryske oersetting fan dat boek. Yn 2022 wie dat de 
lesbrief ‘Mar earst fong ik in meunster’.

https://tsjil.omropfryslan.nl/
https://www.youtube.com/watch?v=dpTfjC_2eWE 

Ynformaasjefoarsjenning en materialen foar 
professionals

Doch mear mei Tomke 
De aktiviteitemap ‘Doch mear mei Tomke’ jout 
suggestjes foar aktiviteiten oan professionals, sadat 
sy op in ienfâldige wize mei de bern mei it Frysk oan 
’e slach kinne. Al pratend, lêzend, sjongend, dûnsjend, 
boartsjend en nifeljend wurdt oan ’e hân fan tolve 
tema’s de taalûntwikkeling fan bern stimulearre. 
Mar likegoed ek de emosjonele, sosjale en motoaryske 
ûntwikkeling. Handich dêrby is dat de tema’s en 
aktiviteiten oanslute by de Nederlânske metoaden 
‘Uk en Puk’ en ‘Piramide’. Oantemei 2022 binne sa’n 
530 mappen oanfrege troch pjutte-opfanglokaasjes 
en gastâlden. 

Tomke-knibbelboek: ‘Praatsjemakkers’
‘Praatsjemakkers’ binne ferhaaltsjes dy’t pedagogysk 
meiwurkers allinnich of tegearre spylje kinne mei 
hânpoppen. Sûnder poppekast en sûnder fêste teksten, 
mar mei alle romte om binnen in tema praatsjes te 
meitsjen mei de poppen en de bern. It knibbelboek 
wurdt op ‘e skurte of op ‘e tafel lein, sadat de bern de 
yllustraasjes by it ferhaal sjen kinne en de ferteller de 
hannen frij hat foar de hânpoppen. Yn de ferhaaltsjes, 
dy ’t oanslute by de tema’s fan ‘Doch mear mei Tomke’ 
en Nederlânske VVE-programma ‘s, belibbet Tomke 
wer fan alles mei syn freontsjes. Sa’n freontsje kin 
de Frysktalige Romke of Yana Yu wêze, mar it soe ek 
in Nederlânsktalich freontsje wêze kinne, lykas Puk. 
Oantemei 2022 binne sa’n 300 knibbelboeken oanfrege 
troch pjutte-opfanglokaasjes en gastâlden.

Tomketeek
Yn de ‘Tomketeek’ binne in soad digitale Tomke- 
en oare Fryske materialen foar pjutten sammele. 
De materialen binne sortearre op tema en by alle 
tema’s is foar pedagogysk meiwurkers/gastâlden in 
grut ferskaat oan Fryske materialen te finen om te 
brûken yn de pjutte-opfang, lykas bygelyks ferhaaltsjes, 
ferskes, nifelwurkjes, filmkes, praatplaten, opsisferskes 
en boeketips. Oantemei 2022 binne yn totaal 
306 ynlochkoades foar de Tomketeek oanfrege. 

Tomke-nijsbrief 
De Tomke-nijsbrief ferskynde yn 2022 wer trije kear, 
hieltyd yn in oplage fan 550 stiks. De nijsbrief befettet 
ynformaasje oer Tomke en aktualiteiten rûnom 
Frysk Foarlêzen oan pjutten en wurdt ferstjoerd nei 
pjutteboartersplakken en bernedeiferbliuwen. 
De digitale Tomke-nijsbrief is foar âlden, professionals 
en oare ynteressearren dy ‘t harren oanmeld hawwe 
(602 e-mailadressen). Yn 2022 ûntfongen sy 17 kear in 
nijsbrief mei Fryske (Tomke)-tips en ynformaasje oer 
aktuele ûnderwerpen.

Tomke-deskundigensbefoardering
Ein 2022 fûn in tredde training ‘Meartaligens’ plak, 
foar studinten fan de oplieding Pedagogysk Wurk en 
Underwiis fan it Friesland College. 
De training, dizze kear yn de foarm fan in temadei, hat 
as doel studinten bewust te meitsjen fan de foardielen 
fan twataligens en de kennis hjiroer  ynsette te kinnen 
as professional yn de praktyk, by de pjutten - en berne-
opfang, op de basisskoalle en yn de BSO. Yn Ljouwert 
wiene der sa’n 70 studinten dy ‘t de spesjale temadei 
yn Tryater folgen, op It Hearrenfean wiene dit sa’n 
110 studinten. De wurkwinkels op dizze dei waarden 
fersoarge troch ferskate organisaasjes dy ‘t har ynsette 
foar twataligens yn de pjutte- en berne-opfang, lykas 
Cedin, de Fryske Akademy, Boeken fan Fryslân, Afûk, 
SFBO en Fers/de Fryske biblioteken.

Materialen foar pjutten en opfieders

Tomke-webside
Op de webside fan Tomke is alle ynformaasje oer it Tomke-
projekt te finen, sawol foar professionals as foar âlden 
en oare ynteressearren. Bern kinne op www.tomke.frl 
boekjes lêze, ferskes lústerje, spultsjes dwaan, filmkes 
sjen en printmateriaal fine. Yn 2022 hie de webside 
14.082 brûkers. 
 
Tomke-app
Fia de Tomke-app kinne bern fan 2 o/m 6 jier sels boekjes 
lêze, ferskes lústerje, spultsjes dwaan en filmkes sjen. 
De Tomke-app is yn 2022 yn totaal 3.538 kear delhelle 
(optelling Apple & Android). 
 
Social Media
- Fia de Tomke-Facebookside krigen 3.037 folgers yn 2022 

geregeld nije berjochten fan Tomke.
- Tomke hat sûnt 2021 ek in Instagram-side mei yntusken 

202 folgers.
- De Pinterest-side fan Tomke hat 384 folgers.
- De ôfspyllist ‘Fryske Berneferskes’ op Spotify, mei û.o. 

alle cd’s fan Tomke dêryn, hat 348 folgers.
 

http://www.tomke.frl


3. Finansjeel ferslach 2022

 jierrek. 2022 begrutting 2022 jierrek. 2021

LASTEN  

Materiaal

Tomke-boekjes, Frysk, Bildts en Stellingwerfs e.a. 21.390 16.000 16.854

Oare Tomke-materialen 2.345 3.200 2.574

Bibliotheekprogramma Tomke-útdielboekjes  1.500

Omrop Fryslân

Telefyzje-útstjoerings 35.416 40.000 35.992

Evenementen 2.712 0 0

Deskundigensbefoardering

Underwiis/wurkwinkel 0 5.000 0

Kommunikaasje

Kosten fan fersprieding 45 1.000 217

Printkosten Jierferslach 267 2.000 200

Organisaasje

Burokosten / projektkoördinaasje Afûk 4.152 17.250 9.315

Burokosten / projektkoördinaasje 12.131 15.250 9.483

Overhead Omrop Fryslân  5.000

Finansjele begelieding 1.500 1.500 1.500

Unfersjoen 0 0

TOTAAL LASTEN 79.957 107.700 76.135

 

BATEN  

Subsydzjes  

Subsydzje Provinsje Fryslân 29.800 28.500 29.800

Subsydzje Gemeenten 38.201 33.190 34.371

68.001 61.690 64.171

Materiaal  

Ferkeap Tomke-materialen 739 3.000 1.816

Deskundigensbefoardering  

Foarljochtingsgearkomsten bernesintra 0 0 0

Organisaasje  

Eigen bydrage dielnimmers 11.217 43.010 10.148

TOTAAL BATEN 79.957 107.700 76.135

Taheakke 1: Leden fan de Tomke-wurkgroep

Yn 2022 bestie de wurkgroep út de folgjende leden:

• Gertrud Palstra /Fers, coördinatie
• Janneke Straatsma / Fers
• Hieke Rienstra / Afûk, coördinatie 
• Wytske Bouwma / Afûk (2e halfjaar)
• Mirjam van der Hoek / SFBO
• Elly Attema / Cedin
• Janjelle Ringnalda / Omrop Fryslân

9



10

Taheakke 2: Partisipearjende organisaasjes

Platfoarm Lêsbefoardering Fryslân (PLF)

It PLF is in oerkoepeljend orgaan yn de provinsje Fryslân, 
mei as doelstelling it stimulearjen fan ûnderlinge 
gearwurking. De kearntaak fan it PLF is it koördinearjen 
fan projekten foar taal- en lêsbefoardering. 
It PLF wol him ynsette foar in meartalich lêsklimaat yn 
de hiele provinsje en fungearret dêrby as oansprekpunt 
foar subsydzjeferlieners, polityk en beliedsmakkers. De 
lanlike Stichting Lezen – in wichtich pleitbesoarger foar 
de twadde rykstaal – sit ek yn dit oerlisorgaan. Troch it 
PLF wurde subsydzje-oanfragen yntsjinne en wurdt de 
fuortgong fan it Tomke-projekt yn ’e gaten holden. Fers 
fersoarget it sekretariaat fan it PLF.

Afûk - www.afuk.frl

De Afûk wol de Fryske taal en kultuer ticht by de 
minsken bringe. Dêr set de Afûk ferskillende middels 
foar yn, sa as: it oanbieden fan kursussen Frysk, it 
ûntwikkeljen en beskikber stellen fan Frysktalich 
materiaal en it (meiwurkjen oan it) organisearjen fan 
aktiviteiten wêrby’t de foardielen fan meartaligens yn 
it algemien en de kulturele wearde fan de Fryske taal yn 
it bysûnder ûnder de oandacht brocht wurde.
Binnen it Tomke-projekt soarget de Afûk benammen 
foar it ûntwikkeljen en produsearjen fan materialen en 
it ûnderhâlden fan kontakten mei de doelgroepen en 
organisaasjes. Dy wurkwize soarget foar effisjinsje en 
befoarderet de gearhing mei oare programma’s.

Fers - www.fers.nl

Fers stipet as provinsjale service-organisaasje de Fryske 
biblioteken by it útfieren fan harren wurk troch it 
oanbieden fan fasilitêre tsjinsten, it ûntwikkeljen en 
oanbieden fan nije produkten en tsjinsten en troch 
lanlike projekten op provinsjale en lokale skaal oer te 
setten. Fers fiert in aktyf belied om it lêzen yn it Frysk te 
befoarderjen.
Binnen it Tomke-projekt hat Fers benammen in 
koördinearjende rol. It finansjele part fan it Tomke-
projekt (jierferslaggen fersoargje, subsydzje-oanfragen) 
is by Fers ûnderbrocht. De Tomke-aktiviteiten foar de 
biblioteken wurde troch Fers opset en koördinearre. 
It ferfier fan de Tomke-boekjes nei de biblioteken 
wurdt ek troch Fers regele.

De gearwurkjende biblioteken yn Fryslân; FBN

De provinsje telde yn 2022 fiif biblioteekklusters:

1. Noard Fryslân
2. Mar en Fean
3. Midden-Fryslân
4. Súdeast Fryslân
5. Smellingerlân

Ut dy klusters wei wurde de biblioteken (filialen) en 
de ‘de Bibliotheek op school’ skoallen oanstjoerd. 
Binnen it Tomke-projekt spilet it netwurk fan 
biblioteken in rol by de distribúsje fan de Tomke-
materialen, aksjes om Tomke hinne, it jaan fan 
ynformaasje oer meartalich opfieden oan âlden en 
fansels it beskikber stellen fan (foar-)lêsmateriaal.

Cedin Taalsintrum Frysk – www.cedin.nl

Taalsintrum Frysk is in ûnderdiel fan it Centrum voor 
Educatieve Diensten Cedin. It hâldt him benammen 
dwaande mei meartalich taalbelied en stribbet 
dêrby nei in lykweardige posysje fan de Fryske taal.
Binnen it Tomke-projekt tinkt Cedin ûnder oare mei 
oer de edukative aspekten fan it Tomke-projekt en 
wienen hja einferantwurdlik foar it oanbod op it 
mêd fan deskundigensbefoardering.

Sintrum Frysktalige Berne-Opfang (SFBO)

It SFBO is it ynformaasje-, kennis- en stipepunt op 
it mêd fan meartaligens en taalstimulearring yn de 
foarskoalske perioade. De provinsje Fryslân stelt de 
SFBO yn de gelegenheid om pjutteboartersplakken 
en bernedeiferbliuwen te stypjen by it ûntwikkeljen 
fan in Frysk of twatalich taalbelied.
It SFBO hat in permaninte fertsjintwurdiger yn de 
Tomke-wurkgroep. Harren ynbring soarget der mei 
foar dat de ûntwikkele materialen goed oanslute by 
it ferlet fan de pedagogysk meiwurkers.

Omrop Fryslân – www.omropfryslan.nl

De regionale telefyzje fersoarget nijs en ynformaasje 
út en oer Fryslân, makket eftergrûnprogramma’s, 
soarget foar ûntspanning en muzyk. Foar bern is der alle 
moarntiden in spesjaal programma. Yn gearwurking mei 
Cedin fersoarget Omrop Fryslân skoalútstjoerings foar 
radio en telefyzje. Binnen it Tomke-projekt fersoarget 
de Omrop it ûntwikkeljen en útstjoeren fan de Tomke-
ôfleveringen op telefyzje. Sûnt 18 oktober 2015 fersoarget 
de Omrop Tomke-radio.

De thússoarchorganisaasjes

De thússoarchorganisaasjes binne behelle by de soarch 
foar konsultaasjeburo’s, begelieding, kontakten en 
kursussen. Sy binne der foar âlders en bern. 
Binnen it Tomke-projekt spylje sy in rol yn it berikken fan 
jonge âlders troch de distribúsje fan it Tomke-boekje.


